
Дербес компьютер шығу 
тарихы



� Компьютер (ағылш. computer — 
«есептегіш»), ЭЕМ (электрондық 
есептеуіш машина) — есептеулерді 
жүргізуге, жəне ақпаратты алдын ала 
белгіленген алгоритм бойынша 
қабылдау, қайта өңдеу, сақтау жəне 
нəтиже шығару үшін 
арналған машина. Компьютер 
дəуірінің бастапқы кезеңдерінде 
компьютердің негізгі қызметі — 
есептеу деп саналатын. Қазіргі кезде 
олардың негізгі қызметі — басқару 
болып табылады.



�   Егер есептеуіш құрылғылардың 1900 жылдан бастап 
даму тарихына көз жүгіртетін болсақ, машиналардың 
жұмыс өнімділігі əрбір 18-24 айда екі есеге өсіп 
отырғанын байқаймыз. Бұл ерекшелікті алғаш рет 1965 
жылы «Intel» компаниясының басшыларының бірі 
Гордон Е. Мур сипаттаған болатын. Компьютерлер 
көлеміні кішірею процессі де осындай жылдамдықпен 
жүріп келеді. Алғашқы электрондық есептеуіш 
машиналар көптеген тонна салмағы бар, бірнеше 
бөлмеде орналасқан үлкен құрылғылар болатын. 
Олардың қымбат екені сонша, оларды тек үкіметтер мен 
үлкен зерттеу ұйымдары ғана пайдалана алатын еді. 
Олармен салыстырғанда, қазіргі заманғы компьютерлер 
біршама қуатты, кішкентай жəне арзан болып табылады



� Компьютер сөзінің 
анықтамасы алғаш рет 1897 
жылы ағылшындық Оксфорд 
сөздігінде пайда болған 
болатын. Бұл сөздікте 
компьютер механикалық 
есептеуіш құрылғы ретінде 
көрсетілген. 1946 жылы бұл 
сөздікте цифрлық компьютер, 
аналогтық есептеуіш 
машинасы жəне электронды 
компьютер түсініктерінің 
мағынасы ажыратылып 
көрсетілді. Кеңес Одағында 
алғашқы электрондық 
есептеуіш машинасы Киевте 
Сергей Алексеевич Лебедевтің 
басшылығымен 1950 жылы 
жасалды.



� Компьютер — жай ғана 
машина, ол өзі көрсетіп тұрған 
сөздерді «түсінбейді» жəне өз 
бетінше «ойламайды». 
Компьютер тек қана 
бағдарламада көрсетілген 
сызықтар мен түстерді енгізу-
шығару құрылғыларының 
көмегімен механикалық түрде 
көрсетеді. Адам миы экрандағы 
көріністі қабылдап, оған белгілі 
бір мəн береді.

Компьютердің құрылысы



� Жүйелік блок - дербес 
компьютердің ең негізгі 
құрылғысы. Жүйелік блоктың 
ішінде жүйелік тақша(аналық 
плата), процессор, оперативті 
жад, қатқыл диск, 
қоректендіру блогы, 
видеокарта.Жүйелік блоктың 
алдыңғы панелінде қосу 
(Power) жəне қайта жүктеу 
(Reset) батырмасы, компакт-
диск мен дискетаны оқитын 
дискжетектер жəне қызыл-
жасыл жарық индикаторлары 
орналасады. 

Жүйелік блок



� Дисплей (монитор) – 
компьютердің экранына 
ақпаратты шығаратын 
құрылғы. Сыртқы пішіні 
бойынша дисплей кəдімгі 
түрлі түсті теледидарға 
ұқсайды, сондықтан оны 
жиі телевизиялық 
техникадағыдай монитор 
деп те атайды.

Дисплей



� Пернетақта – компьютердің 
жұмысын басқара отырып, 
қажетті ақпаратты енгізу үшін 
қолданылатын құрылғы. Ол 
əріптің жəне цифр пернелерінің 
көмегімен компьютерге кез 
келген ақпаратты енгізуге 
мүмкіндік береді. Қазіргі 
компьютерлердің 
пернетақтасында 101 немесе 105 
перне, ал оң жақ жоғарғы 
бұрышында жұмыс режимі 
туралы ақпарат беріп отыратын 3 
жарық индикаторы орналасады.

Пернетақта



� Тінтуір, кейде тышқан – «графикалық» 
басқару құрылғысы. Тінтуірді кілемшенің 
үстімен жылжытқанда, экрандағы 
тышқанның нұсқағышы да сонымен қатар 
қозғалып, қажетті объектілерді таңдауға 
мүмкіндік береді. Тінтуірдің екі (немесе 
үш) батырмасының бірін баса отырып 
объектілермен көптеген операцияларды 
орындауға болады. Батырмалардың 
ортасында орналасқан доңғалақшаны 
айналдырып, экранға тұтасымен сыймай 
тұрған мəтінді,суретті немесе web-парақты 
жоғары-төмен жылжытуға болады.

Тінтуір



� Компьютерлер кеңседе де, үйде де негізгі 
ақпараттық құрал ретінде пайдаланыла бастады. 
Яғни, ақпаратпен орындалатын кез-келген жұмыс 
(мəтінді енгізу, фильм қарау) компьютер 
көмегімен жүзеге асырылатын болды. Осы 
тұжырымды ақпаратты сақтауға да, тасымалдауға 
да байланысты айтуға болады.

� Компьютерлер қолданылатын салалардың 
ішіндегі ең күрделі, ең аз дамыған саласы 
жасанды интеллект - компьютерлерді белгілі бір 
алгоритм жоқ жерде пайдалану болып табылады. 
Бұл салаға мысал ретінде мəтінді аудару, 
эксперттің жүйелерді айтуға болады.

 


